
ALDEZ AURREKO KONTSULTA. GAIA: 2026RAKO ZERGA NEURRIEN FORU ARAUAREN AURREPROIEKTUA.

Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako aurreproiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) arauaren helburuak
d) egon daitezkeen bestelako aukerak (arautzaileak eta arautzaileak ez direnak)
e) xedapena zeini bideratuta dagoen

Hori betez, kontsulta bat planteatzen da, 2026rako zerga neurrien arau esparru berri bat ezarri nahi duen etorkizuneko xedapenaren eragina jaso lezaketen herritarrei eta ordezkagarritasuna duten erakundeei beren iritzia azal dezaten eskatzeko.

Herritar, erakunde zein elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute urriaren 8ra arte, aurrezkontsultak@araba.eus helbide elektronikoko postontziaren bidez.

	AURREKARIAK
	Arabako Lurralde Historikoan indarrean dagoen zergei buruzko ordenamendu juridikoa eta egungo testuinguru sozioekonomikoa.

	KONPONDU NAHI DIREN ARAZOAK
	Hautemandako premietatik abiatuta, zerga tratamendu jakin batzuk berrikusten dira, eta Arabako zerga araudia beste arau esparru batzuetan, estatukoetan zein Europar Batasunekoetan, izandako aldaketetara egokitzen da.
Bereziki, aurreproiektu honen bidez, lurralde historiko honetako araudia egokitu nahi da Ekonomia Itunean (maiatzaren 23ko 12/2002 Legearen bidez onetsi zen) egindako azken aldaketetara.

	ONETSI NAHI DEN ARAUAREN BEHARRA ETA EGOKITASUNA
	Gaur egungo testuingurua eta aipatutako berritasun juridikoak kontuan hartuta, komeni da hainbat zerga neurri hartzea, lurralde historiko honetako araudia eguneratuta izateko eta egungo erronka koiunturalei aurre egiteko.

	HELBURUAK

	Lantzen ari garen foru arauaren helburu nagusiak, besteak beste, honako hauek dira:
- Arabako sare ekonomikoaren garapen jasangarri eta inklusiboa bultzatzea.
-Zerga iruzurraren aurkako borroka areagotzea, Arabako Lurralde Historikoan iruzurraren aurka borrokatzeko egungo planaren ildotik.
- Arabako zerga antolamendua indarrean dagoen Ekonomia Itunera egokitzea.
- Arabako zerga araudia Bizkaikoarekin eta Gipuzkoakoarekin harmonizatzea, Ekonomia Itunaren aurreikuspenen arabera.

	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Ez dago egokiagotzat jotzen den alternatibarik.

	XEDAPENA ZEINI BIDERATUTA DAGOEN
	Xedapen hori herritarrei eta, oro har, botere publikoei zuzenduta dago.

